
Audit Pensijilan Semula Sistem Pengurusan
 Keselamatan Dan Kesihatan  Pekerjaan

  ISO 45001 : 2018

Majlis Daerah Tanjong Malim (MDTM) sekali lagi membuktikan komitmen tinggi terhadap keselamatan dan kesihatan pekerjaan apabila berjaya
menamatkan Audit Pensijilan Semula Sistem Pengurusan Keselamatan dan Kesihatan Pekerjaan ISO 45001:2018 pada 9 Julai 2025 dengan rekod
cemerlang tanpa sebarang Penemuan Ketidakpatuhan (NCR). Audit komprehensif yang diketuai oleh Encik Muhammad Zulfadhli Mohd Jamal
bersama pasukan juruaudit telah melibatkan semakan dokumen serta pemeriksaan aktiviti lapangan, dan hanya mencadangkan tiga (3) Cadangan
Penambahbaikan bagi pengukuhan sistem sedia ada. Pihak pengurusan MDTM merakamkan setinggi-tinggi penghargaan dan tahniah kepada
seluruh warga kerja atas pematuhan cemerlang ini dalam usaha mewujudkan persekitaran kerja yang selamat, sihat dan profesional.

TELUK INTAN, 15 Julai 2025 — Majlis Daerah Tanjong Malim (MDTM) telah mengadakan lawatan penanda aras ke Majlis Perbandaran Teluk Intan
(MPTI) bagi meneliti pelaksanaan inisiatif MyKiosk yang berjaya dilaksanakan oleh MPTI, dengan delegasi MDTM diketuai oleh Encik Roslan bin
Kamaruzaman, Setiausaha MDTM, serta disertai oleh Ahli-Ahli Majlis dan beberapa pegawai berkaitan, bertujuan untuk mendapatkan pendedahan
dan perkongsian maklumat berkaitan aspek pengurusan, strategi pelaksanaan serta penilaian keberkesanan program MyKiosk yang seterusnya
akan dijadikan rujukan dan panduan penting dalam merangka pelaksanaan inisiatif seumpamanya di kawasan pentadbiran MDTM.

Lawatan Penanda Aras MYKIOSK Ke
MAJLIS PERBANDARAN TELUK INTAN

WEIGHT LOSS CHALLENGE
DILANCARKAN

 PROGRAM KICKOFF MDTM : PROGRAM KICKOFF MDTM :

16 Julai 2025, Rabu — Majlis Daerah Tanjong Malim (MDTM) telah menunjukkan komitmennya
terhadap kesejahteraan kakitangan apabila Jawatankuasa Keselamatan dan Kesihatan
Pekerjaan (JKKP) MDTM berjaya mengadakan majlis pelancaran Program Kickoff: MDTM
Weight Loss Challenge pada hari Rabu, 16 Julai 2025. Acara tersebut berlangsung meriah di
perkarangan lobi utama MDTM yang dikendalikan oleh Puan Siti Nurbaya Binti Zambri,
Pegawai Belia dan Sukan Daerah Muallim. Acara kemuncak pelancaran kemudiannya
disempurnakan oleh Dr Shazree Idzham bin Haji Wahab Abdul Rahman, A.M.P., Yang Dipertua
MDTM. Para peserta menjalani pemeriksaan kesihatan awal yang teliti, termasuk pengukuran
tinggi dan berat badan untuk pengiraan Body Mass Index (BMI). Sesi pemeriksaan ini
dikendalikan oleh pasukan profesional dari Pejabat Kesihatan Daerah Muallim, yang diketuai
oleh Dr. Ngaesah Binti Hamed, Pegawai Perubatan Seksyen Perkembangan Kesihatan Awam.
 Cabaran ini akan berjalan secara berterusan sehingga 16 Disember 2025. Seramai 20 orang
peserta yang mencatatkan pengurangan berat badan paling ketara akan dipilih dan
diumumkan sebagai pemenang di akhir program.

ᬰᬦᬲᬵᬺᬳᬬ ᬴ᬷᬦᬳᬬ ᬦᬸᬱᬮ
TELUK INTAN, 15 Julai 2025 — Majlis Daerah Tanjong Malim (MDTM) telah mengadakan lawatan penanda aras ke Majlis Perbandaran Teluk Intan
(MPTI) bagi meneliti pelaksanaan inisiatif MyKiosk yang berjaya dilaksanakan oleh MPTI, dengan delegasi MDTM diketuai oleh Encik Roslan bin
Kamaruzaman, Setiausaha MDTM, serta disertai oleh Ahli-Ahli Majlis dan beberapa pegawai berkaitan, bertujuan untuk mendapatkan pendedahan
dan perkongsian maklumat berkaitan aspek pengurusan, strategi pelaksanaan serta penilaian keberkesanan program MyKiosk yang seterusnya
akan dijadikan rujukan dan panduan penting dalam merangka pelaksanaan inisiatif seumpamanya di kawasan pentadbiran MDTM.

MDTM CEMERLANG DI PROTON MDTM CEMERLANG DI PROTON 
GAMES 2025: BAWA PULANG  GAMES 2025: BAWA PULANG  
EMAS   EMAS   &&PERAKPERAK

Majlis Daerah Tanjong Malim (MDTM) mencatat pencapaian cemerlang dalam Sukan
Proton 2025 yang berlangsung di Proton City pada Sabtu, 26 Julai 2025, apabila Pasukan
Memanah MDTM berjaya merangkul Tempat Pertama (Pingat Emas) manakala Pasukan
Bola Jaring MDTM memperoleh Tempat Kedua (Pingat Perak). Kehadiran YBrs. Dr Shazree
Idzham bin Haji Wahab Abdul Rahman, Yang Dipertua MDTM, ke Majlis Penutup telah
memeriahkan acara, malah beliau turut naik ke pentas bagi menerima hadiah bersama
para atlet berprestasi tinggi. Tahniah dan syabas diucapkan kepada semua atlet atas
semangat kesukanan dan komitmen tinggi yang membawa kejayaan membanggakan ini.

MUALLIM CROSS COUNTRYMUALLIM CROSS COUNTRYMUALLIM CROSS COUNTRY
RUN 2025 (MCCR2025) ANGKAT IMEJRUN 2025 (MCCR2025) ANGKAT IMEJRUN 2025 (MCCR2025) ANGKAT IMEJ
PELANCONGAN MUALLIMPELANCONGAN MUALLIMPELANCONGAN MUALLIM
Penganjuran Muallim Cross Country Run 2025 (MCCR2025) di Muallim pada 27 Julai 2025
mencatat kejayaan cemerlang dengan penyertaan pelari tempatan dan antarabangsa,
sekali gus mengukuhkan Muallim sebagai destinasi pelancongan sukan berdaya saing.
Acara edisi kelima anjuran Majlis Daerah Tanjong Malim (MDTM) ini menawarkan kategori
Summit 30KM, Trailblazers 12KM dan Fun Run 5KM, serta dimeriahkan dengan kehadiran
YB Chang Lih Kang, Ahli Parlimen Tanjong Malim merangkap Menteri Sains, Teknologi dan
Inovasi, dan YB Salina Samsudin, ADUN Behrang yang turut menyertai Fun Run sebagai
tanda sokongan terhadap gaya hidup sihat. Di bawah pimpinan Yang Dipertua MDTM, Dr
Shazree Idzham bin Haji Wahab Abdul Rahman, penganjuran acara dilaksanakan dengan
lancar mengikut standard keselamatan dan pengurusan yang tinggi, membuktikan
keupayaan Muallim sebagai tuan rumah acara bertaraf nasional dan antarabangsa.
Sambutan positif yang diterima turut mencerminkan bahawa MCCR bukan sekadar acara
larian, malah berperanan sebagai platform pengukuhan perpaduan komuniti, pemantapan
semangat kesukanan serta pemacu pembangunan pelancongan sukan dan ekonomi
tempatan selari dengan aspirasi Perak Sejahtera 2030.

BULETIN LENSA MUALLIM BIL: 2/20252



WARGA MDTM DIRAI DALAM MAJLIS ANUGERAH PERKHIDMATAN
CEMERLANG MERIAH!

3

30 Julai 2025, Tanjong Malim – Majlis Daerah Tanjong Malim (MDTM)
telah mengadakan lawatan turun padang ke beberapa kawasan
perumahan utama bagi meninjau dan mengenal pasti isu-isu komuniti
setempat. Lawatan yang diketuai oleh Yang Dipertua MDTM, Dr
Shazree Idzham bin Haji Wahab Abdul Rahman, bersama Setiausaha
MDTM, Encik Roslan bin Kamaruzaman ini turut disertai Ketua dan
wakil Jabatan MDTM, Pegawai Belia dan Sukan Muallim, YBhg. Clr.
Encik Mohanaravi a/l Ramasamy selaku Area Officer Zon A10 serta
wakil penduduk Taman Bernam, melibatkan lokasi seperti Gelanggang
Futsal Taman Bernam, Taman Bernam Perdana dan Taman Anggerik,
sekali gus membolehkan situasi sebenar dikenal pasti di lapangan dan
tindakan susulan dirangka bagi kesejahteraan penduduk setempat.

Dewan Seri Tanjong, MDTM diserikan dengan suasana penuh
gemilang apabila Majlis Daerah Tanjong Malim (MDTM)
menganjurkan Majlis Anugerah Perkhidmatan Cemerlang (APC)
Tahun 2024 pada 29 Julai 2025. Majlis dimulakan dengan penuh
semangat melalui nyanyian Lagu Negaraku, Lagu Kebesaran Negeri
Perak dan Lagu Perkhidmatan Awam oleh Pasukan Koir MDTM,
sebelum diteruskan dengan ucapan inspirasi Yang Dipertua MDTM,
Dr Shazree Idzham bin Wahab Abdul Rahman. Majlis ini menjadi
wadah penghargaan kepada 43 warga kerja MDTM atas
kecemerlangan perkhidmatan.

BULETIN LENSA MUALLIM BIL: 2/2025

Gemilang 2024:Gemilang 2024:
Ianya melibatkan 16 penerima Anugerah Perkhidmatan Cemerlang, 16
penerima Anugerah Keterampilan, seorang penerima Anugerah Khas YDP
serta 10 penerima Anugerah Pesara. Kemeriahan majlis turut diserlahkan
dengan pelbagai pengisian menarik, antaranya pertandingan Anugerah
Pakaian Terbaik (lelaki dan wanita) bersempena tema Pakaian Tradisional
Malaysia, selain cabutan bertuah khas Cukai Taksiran Kakitangan MDTM dan
cabutan bertuah umum. Persembahan istimewa daripada OpisMate Band
MDTM pula menyuntik lagi keceriaan dan tenaga positif, sekali gus menutup
malam penghargaan ini dengan penuh kegembiraan, penghormatan dan
semangat perpaduan dalam kalangan warga MDTM.



31 Julai 2025, Tanjong Malim – Majlis Daerah Tanjong Malim
(MDTM) telah mengadakan Perhimpunan Bulanan Bilangan 2 bagi
Tahun 2025 pada Khamis bertempat di Auditorium Sri Tanjung
MDTM, yang dimulakan secara rasmi dengan nyanyian Lagu
Negaraku, Lagu Kebesaran Negeri Perak, lafaz Ikrar Rukun Negara
serta Lafaz Ikrar Bebas Rasuah (IBR).  Perhimpunan tersebut 

PERHIMPUNAN 
BIL. 2  MDTM

diteruskan dengan ceramah integriti oleh Tuan Mohd Nor Ezrie bin Ahamad 
Nordin, Penolong Pegawai Penguasa SPRM Perak, sebelum amanat rasmi disampaikan oleh Yang Dipertua MDTM, Dr 

CERAMAH INTEGRITI 

CERAMAH INTEGRITI 
AMANAT YDP  DAN 

Shazree Idzham bin Haji Wahab Abdul Rahman. Majlis ini turut menjadi platform penghargaan kepada warga kerja MDTM melalui penyampaian
hadiah hari lahir kepada kakitangan termasuk Ahli Majlis MDTM bagi bulan April hingga Jun, dan diakhiri dengan upacara memotong kek secara
beramai-ramai dalam suasana mesra dan ceria.

MySTI BUKTIKAN
KEBERKESANAN: AMHS
BERJAYA TURUNKAN
POPULASI VEKTOR
DENGGI DI BANDAR
BEHRANG 2020
  Program Keberkesanan Strategi Kawalan Vektor Bersepadu telah berjaya
dilaksanakan pada 2 Ogos 2025 di Bandar Behrang 2020 oleh
Kementerian Sains, Teknologi dan Inovasi (MOSTI) dengan kerjasama
Majlis Daerah Tanjong Malim (MDTM) serta Pejabat Kesihatan Daerah
Muallim, sekali gus membuktikan keberkesanan teknologi tempatan

mesra alam Aedestech Mosquito Home System (AMHS) yang dibangunkan di bawah inisiatif MySTI. Penggunaan AMHS selama 24 minggu telah
merekodkan penurunan signifikan populasi nyamuk Aedes selaras dengan garis panduan WHO, selain menunjukkan impak positif dalam
mengurangkan risiko jangkitan demam denggi sebagaimana disahkan oleh Menteri MOSTI, YB Tuan Chang Lih Kang dan disokong oleh penerbitan
dalam 18 jurnal saintifik, selari dengan aspirasi Kerajaan MADANI yang menekankan kedaulatan teknologi tempatan, komitmen MOSTI untuk
memperluas penggunaannya ke kawasan berisiko tinggi serta penetapan barangan dan perkhidmatan berlogo MySTI sebagai keutamaan
perolehan Kerajaan bermula 23 Jun 2025.

MDTM KUNJUNGI MPKJ KAJI PROJEK KIK CEMERLANG
KAJANG, 5 Ogos 2025 — Majlis Perbandaran Kajang (MPKj) telah menerima kunjungan delegasi Majlis Daerah Tanjong Malim (MDTM) bagi Lawatan
Penandaarasan Inovasi yang berlangsung pada Selasa di Teater Mini, Menara MPKj, dengan rombongan MDTM diketuai oleh YBrs. Encik Roslan
bin Kamaruzaman, Setiausaha MDTM bersama para Pengarah serta Ketua-Ketua Unit MDTM. Delegasi MDTM telah disantuni oleh Timbalan Yang
Dipertua MPKj, YBrs. Tuan Mohd Fareez bin Mohd Ariss @ Mohd Hatta serta Pengarah Jabatan Korporat dan Pembangunan Masyarakat MPKj,
Encik Kamarul Izlan bin Sulaiman, manakala taklimat inovasi MPKj disampaikan oleh Encik Mohamad Yusuf bin Jaapar, Ketua Unit Kualiti dan
Inovasi MPKj. Lawatan ini diteruskan dengan sesi perkongsian dan pengenalan terperinci projek-projek inovasi serta Kumpulan Inovatif dan
Kreatif (KIK) MPKj, sekali gus memperkukuh jaringan kerjasama antara Pihak Berkuasa Tempatan (PBT) dalam usaha meningkatkan kualiti
penyampaian perkhidmatan agensi kerajaan secara menyeluruh.

WARNAI



Delegasi Majlis Daerah Tanjong Malim (MDTM) telah menghadiri Kolokium Ahli Majlis Pihak Berkuasa Tempatan (PBT) dan Program Bicara Eksekutif
Perak Sejahtera 2030 bersama YAB Menteri Besar Perak yang berlangsung pada 6 Ogos 2025 di Galasa Caldwell, Ipoh. Delegasi MDTM diketuai oleh
Yang Dipertua MDTM, YBrs. Dr Shazree Idzham bin Haji Wahab Abdul Rahman, bersama Setiausaha MDTM, YBrs. Encik Roslan bin Kamaruzaman,
Ahli-Ahli Majlis serta Ketua-Ketua Jabatan MDTM. Program ini dimulakan dengan ucapan alu-aluan oleh Pengerusi Jawatankuasa Perumahan dan
Kerajaan Tempatan sebelum diteruskan dengan Program Bicara Eksekutif sebagai platform komunikasi dua hala antara kepimpinan kerajaan negeri
dan Ahli-Ahli Majlis PBT seluruh Perak, yang menekankan peranan aktif Ahli Majlis sebagai penghubung antara rakyat dan kerajaan dalam
merealisasikan agenda pemerkasaan PBT di bawah Pelan Perak Sejahtera 2030. Perbincangan turut memfokuskan kepada penambahbaikan
kecekapan sistem penyampaian perkhidmatan, penglibatan komuniti dalam pembangunan setempat, perkongsian ilmu berkaitan Perak Sejahtera
2030 serta pengurusan aduan, selain penyampaian sijil penyertaan kepada 15 PBT oleh YAB Menteri Besar Perak.

PERAK  SEJAHTERA  2030PERAK  SEJAHTERA  2030
YAB MENTERI BESAR BERDIALOG STRATEGIK BERSAMA AHLI MAJLIS PBT

 

MDTM EDAR BANTUAN  KOTAKMDTM EDAR BANTUAN  KOTAK
MAKANAN KEPADA GOLONGAN MAKANAN KEPADA GOLONGAN 

KURANG BERKEMAMPUAN SEKITAR 
DAERAH MUALLIM DI BAWAH PROGRAM PEMBASMIAN

KEMISKINAN BANDAR
Majlis Daerah Tanjong Malim (MDTM) telah mengedarkan bantuan kotak makanan kepada
50 orang golongan kurang berkemampuan sekitar daerah Muallim di bawah Program
Pembasmian Kemiskinan Bandar. Program ini dilaksanakan pada Khamis, 7 Ogos 2025,
dengan kerjasama strategik Syarikat Exclusive Contents Sdn Bhd. Majlis penyerahan
bantuan telah disertai oleh YBrs. Dr Shazree Idzham bin Haji Wahab Abdul Rahman, Yang
Dipertua MDTM, YBrs. Encik Roslan bin Kamaruzaman, Setiausaha MDTM, bersama Encik
Azri bin Narzari, Director Strategic Business Unit, dan Encik Zanuri bin Taib, Factory
Manager Behrang Branch dari Exclusive Contents Sdn Bhd. Semoga dengan bantuan kotak
makanan yang disalurkan ini dapat menampung sedikit sebanyak keperluan harian dan
meringankan beban penerima.

PERKASA BAKAT:  PERKASA BAKAT: Program
Pemindahan Ilmu Perak Sejahtera, 
Kolaborasi Strategik MDTM & UPSI
Majlis Daerah Tanjong Malim (MDTM) dengan kerjasama Universiti Pendidikan Sultan
Idris (UPSI) telah menganjurkan Program Pemindahan Ilmu Perak Sejahtera –
Pembangunan Bakat Berprestasi Tinggi pada Jumaat, 8 Ogos 2025, hasil geran
Kerajaan Negeri Perak kepada UPSI selaras dengan hala tuju Perak Sejahtera 2030.
Program ini memfokuskan kepada pengukuhan nilai insaniah khususnya integriti serta
peningkatan kemahiran komunikasi interpersonal, melibatkan penyertaan 30
kakitangan MDTM dan lima pelajar UPSI bagi meningkatkan prestasi kerja. Majlis
Penutupan Program telah dirasmikan oleh Yang Dipertua MDTM, YBrs. Dr Shazree
Idzham bin Haji Wahab Abdul Rahman, dimulakan dengan ucapan aluan oleh YBrs. Dr
Ahmad Amri bin Zainal Adnan selaku Ketua Pasukan Program UPSI, manakala taklimat
serta aktiviti kumpulan dikendalikan oleh Cik Annisa Sajidah binti Md Din, pelajar
Ijazah Sarjana Muda Pengurusan Perniagaan UPSI, dengan harapan program ini
memberi manfaat bersama melalui pengukuhan jaringan komuniti, peningkatan
kemahiran warga kerja MDTM serta peningkatan keterlihatan UPSI dalam komuniti
setempat.



BAKTI DIJUNG, BUDI DIKENANG BAKTI DIJUNG, BUDI DIKENANG 
MDTM SANJUNG JASA DUA PESARA  
BERDEDIKASI
Majlis Daerah Tanjong Malim (MDTM) telah menganjurkan Majlis Persaraan bertema
“Bakti Dijulang, Budi Dikenang” pada Selasa, 12 Ogos 2025 bagi meraikan serta
menghargai jasa dan sumbangan dua warga kerja yang menamatkan perkhidmatan,
iaitu TPr Haji Zuhairi bin Haji Hashim yang berkhidmat selama 16 tahun sebagai
Pegawai Perancang Bandar dan Desa serta Encik Mustazar bin Alang yang mencurahkan
bakti selama 28 tahun sebagai Pembantu Khidmat Am. Majlis dimulakan dengan ucapan
aluan oleh Yang Dipertua MDTM, YBrs. Dr Shazree Idzham bin Haji Wahab Abdul
Rahman, diikuti ucapan daripada TPr Haji Zuhairi serta wakil Encik Mustazar oleh
isterinya, Puan Bainun, dan turut dihadiri Setiausaha MDTM, YBrs. Encik Roslan bin
Kamaruzaman, Ketua-Ketua Jabatan serta warga kerja MDTM. Majlis diserikan dengan
tayangan montaj pesara, penyampaian cenderamata dan sesi memotong pulut kuning,
dengan harapan hubungan silaturahim yang terjalin akan kekal berterusan serta pesara
dikurniakan kesihatan, kesejahteraan dan kebahagiaan bersama keluarga.

Behrang Stesen, 9 Ogos 2025 — Majlis Daerah Tanjong Malim (MDTM) dengan kerjasama Kementerian Perumahan dan Kerajaan Tempatan (KPKT)
telah berjaya menganjurkan Program Semarak Komuniti Madani @ Behrang bersempena Program Kemampanan Komuniti Bandar (PKKB) yang
berlangsung dari jam 7.00 pagi hingga 12.00 tengah hari dan berjaya menarik kehadiran lebih 800 pengunjung di Bandar Sri Behrang. Program
bertemakan kemerdekaan ini melibatkan kerjasama Persatuan Penduduk Bandar Sri Behrang, Jawatankuasa Kemajuan Kampung Pauh, agensi awam
serta persatuan setempat, dan telah dirasmikan oleh Ahli Dewan Undangan Negeri (ADUN) Behrang, YB Puan Hajah Salina Samsudin. Menurut Yang
Dipertua MDTM, Dr Shazree Idzham bin Haji Wahab Abdul Rahman, program ini merupakan inisiatif bersama KPKT bagi memupuk semangat
kebersamaan, mengeratkan ukhwah dan mewujudkan komuniti bandar yang harmoni serta sejahtera, dengan pelbagai pengisian menarik disediakan
termasuk pemeriksaan kesihatan percuma, pameran, jualan serta pertandingan sukaneka seperti tarik tali, bola jaring 3 lawan 3, futsal 3 lawan 3,
pertandingan mewarna dan cabaran explorace.

PKKB Berjaya Satukan 800 Warga
KomunitiKomunitiSemarakSemarakProgramProgram

Muallim di Bandar Sri BehrangMuallim di Bandar Sri Behrang

Slim River, 14 Ogos 2025 — Mesyuarat Penyelarasan bersama Pejabat
Daerah dan Tanah (PDT) Muallim telah dipengerusikan oleh Pegawai
Daerah Muallim, YBrs. Tuan Haji Mohd Sabli bin Bakri, dan berlangsung
di Bilik Gerakan Aras 2, Pejabat Daerah dan Tanah Muallim, dengan
kehadiran delegasi Majlis Daerah Tanjong Malim (MDTM) yang diketuai
oleh Yang Dipertua MDTM, YBrs. Dr Shazree Idzham bin Haji Wahab
Abdul Rahman bersama Setiausaha MDTM, YBrs. Encik Roslan bin
Kamaruzaman, serta Ketua-Ketua Jabatan dan wakil MDTM. Mesyuarat
ini diadakan bagi membincangkan serta mencari penyelesaian terhadap
isu-isu berbangkit yang berkaitan dengan pembangunan dan
kepentingan menyeluruh daerah Muallim, sekali gus memperkukuh
kerjasama strategik antara agensi bagi memastikan agenda
pembangunan tempatan dapat dilaksanakan secara lebih cekap dan
berkesan.

Mesyuarat Penyelarasan
MDTM bersama Pejabat Daerah
dan Tanah Muallim

TaklimatTaklimat
Majlis Daerah Tanjong Malim (MDTM) telah menganjurkan Taklimat Pengurusan Stres
dan Kesedaran Kesihatan Mental 2025 pada Rabu, 20 Ogos 2025 sebagai inisiatif
proaktif bagi meningkatkan kesejahteraan psikologi warga kerja. Taklimat yang
disampaikan oleh Puan Nur Syhela Rizki Binti Heppy Zet, Pegawai Psikologi Kaunseling
dari Pejabat Kesihatan Daerah Muallim ini bertujuan memberi pendedahan dan
kefahaman mengenai pengurusan tekanan secara berkesan, sekali gus membantu
mencegah risiko masalah kesihatan mental yang boleh menjejaskan produktiviti serta
kualiti hidup, demi melahirkan persekitaran kerja yang sihat dan berdaya maju.

Pengurusan Stres &
Kesedaran Kesihatan Mental



PROMOSI ANDA,   
PAPARAN KAMI

U NT U K  D I S E WA :

P E N G I K L A N A N  P R O D U K  /  SYA R I K AT  A N D A

D A PAT  M E N A R I K  P E R H AT I A N  O R A N G  R A M A I

B E R T E M PAT  D I  S I M PA N G  E M PAT  UTA M A  ( J A L A N  U P S I )

UNTUK INFO LANJUT, SILA HUBUNGI: 

05 - 456 3438 
JTMPR@MDTM.GOV.MY 

BYD PILIH TANJONG MALIM
Kilang EV Dibina Hasil Inisiatif
Muallim Speed Lane

TANJONG MALIM, 22 Ogos 2025 — Tanjong Malim
mencatat kejayaan penting apabila syarikat
automotif global, BYD, mengumumkan
penubuhan kilang pengeluaran kenderaan
elektrik (EV) seluas 150 ekar yang dijangka
beroperasi pada 2026, sekali gus mengukuhkan
daerah ini sebagai hab automotif berteknologi
tinggi negara. Kejayaan pelaburan strategik di
bawah Automotive High-Tech Valley (AHTV) ini
direalisasikan melalui inisiatif Muallim Speed
Lane (M-SL) oleh Majlis Daerah Tanjong Malim
(MDTM), dengan sokongan Kerajaan Negeri Perak
termasuk penaiktarafan Jalan Persekutuan 1
(FT01) di bawah RMK12, yang bakal membuka
peluang pekerjaan serta memperkasa
pembangunan teknologi hijau dan ekonomi
negeri.

P E N A N D A  A R A S  
I N O VA S I : M D T M  K a j i  K a e d a h  P e n g h a p u s a n

Tu n g g u l  P o k o k  S T O M  M P H S
KUALA KUBU BHARU, 26 Ogos 2025 — Majlis Daerah Tanjong Malim (MDTM) telah mengadakan
lawatan penanda aras inovasi ke Majlis Perbandaran Hulu Selangor (MPHS) yang disertai oleh
Team Landskap MDTM dan Jawatankuasa Unit Inovasi MDTM bagi mendapatkan pendedahan
serta perkongsian berkaitan inovasi STOM, iaitu kaedah penghapusan tunggul pokok selepas
penebangan. Lawatan ini turut merangkumi tinjauan ke kawasan tumpuan awam sekitar Kuala
Kubu Bharu seperti Taman Tasik Milenium dan Dataran Warisan sebagai rujukan amalan terbaik
dalam pengurusan landskap dan fasiliti awam, selaras usaha meningkatkan kualiti perkhidmatan
serta kesejahteraan rakyat.

MEMBINA BANDAR PINTAR :   
M DT M  K O N G S I  WAWA S A N  
M U A L L I M  D I  S M A R T  C IT I E S  
A S I A  2 0 2 5
Pada 26 hingga 27 Ogos 2025, delegasi Majlis Daerah Tanjong Malim
(MDTM) telah menyertai 11th Annual Conference & Exhibition Smart
Cities Asia 2025 bertemakan Making Cities Smarter yang berlangsung di
CCEC, The Vertical, Kuala Lumpur, dengan diketuai oleh Dr Shazree
Idzham bin Haji Wahab Abdul Rahman, Yang Dipertua MDTM bersama
Setiausaha MDTM serta ketua-ketua jabatan berkaitan; penyertaan ini
memberi ruang kepada MDTM untuk berkongsi pandangan, perancangan
dan persediaan Daerah Muallim ke arah pelaksanaan Bandar Pintar dan
Bandar Automotif Berteknologi Tinggi yang bersepadu, sekali gus
mencerminkan komitmen serius MDTM terhadap pembangunan lestari
dan berteraskan teknologi.

KESELAMATAN PEKERJAAN: 
MDTM Anjur Kursus Siasatan Kemalangan 

  dan Peraturan NADOPOD 2004 
Pada 27 Ogos 2025, Kursus Siasatan Kemalangan, Merekod & Melapor (Peraturan
NADOPOD 2004) telah diadakan di Auditorium Sri Tanjong, MDTM dan disertai oleh 20
orang kakitangan MDTM yang terdiri daripada Ahli Jawatankuasa Keselamatan dan
Kesihatan Pekerjaan (JKKP) pelbagai peranan dan jabatan; kursus ini disampaikan oleh
Mr Lee Thean Seng, Senior Consultant Management dari SQC Management (Ipoh) Sdn.
Bhd., bertujuan memberi pendedahan serta kefahaman berkaitan kaedah penyiasatan
kemalangan di tempat kerja dan pematuhan NADOPOD 2004, sekali gus meningkatkan
kesedaran dan amalan keselamatan serta kesihatan pekerjaan dalam kalangan warga
MDTM.

TANJONG MALIM, 30 Ogos 2025 — Sambutan Hari
Kemerdekaan Malaysia ke-68 disambut meriah
menerusi Pesta Ambang Merdeka @Muallim 2025
anjuran bersama Majlis Daerah Tanjong Malim
(MDTM) dan Persatuan Usahawan Daerah Muallim
(PUDM) yang berlangsung di Dataran Malam Minggu
Muallim. Program yang bermula seawal jam 8.00
pagi menampilkan jualan rahmah KPDN, pameran
agensi awam serta pelbagai aktiviti komuniti, dan
telah dirasmikan oleh YB Puan Hajah Salina bt
Samsudin, ADUN Behrang. Pada sebelah malam,
acara diteruskan dengan pelepasan 100 peserta Fun
Walk oleh Yang Dipertua MDTM bersama kepimpinan
MDTM serta rakan kerjasama penganjuran, sebelum
sambutan ditutup dengan pertunjukan bunga api
sebagai kemuncak acara.

Merdeka 2025Merdeka 2025Pesta Ambang   Pesta Ambang  
Menyala di   

Muallim 

YB SANDREA
NG LAWAT
MDTM DAN

TAPAK PROJEK
TANJONG MALIM, 4 September 2025 — YB Sandrea Ng Shy
Ching, Pengerusi Jawatankuasa Perumahan dan Kerajaan
Tempatan Negeri Perak telah mengadakan lawatan kerja ke
Majlis Daerah Tanjong Malim (MDTM) dan disambut oleh Dr
Shazree Idzham bin Haji Wahab Abdul Rahman, Yang Dipertua
MDTM bersama barisan Ketua Jabatan. Lawatan tersebut
dimulakan dengan taklimat ringkas berkaitan kerja-kerja 

pembangunan dan penyelenggaraan oleh Jurutera MDTM di Bilik Mesyuarat Sri Malim sebelum YB Sandrea meneruskan peninjauan ke beberapa
tapak projek termasuk projek naik taraf longkang utama di Taman Malim dan Taman Bernam serta kerja-kerja jalan dan longkang di Tapak Penjaja
Pasar Malam Tanjong Malim, seterusnya diakhiri dengan jamuan mesra di MDTM sebagai simbol pemantauan berterusan kerajaan negeri terhadap
kecekapan penyelenggaraan infrastruktur PBT.

SOKONGAN PADU SOKONGAN PADU 
YDP MDTM HADIR SAKSIKAN PERLAWANAN AKHIR MDTM FC 

Pada 7 September 2025, Majlis Daerah Tanjong Malim (MDTM)
merakamkan ucapan syabas dan tahniah kepada pasukan
MDTM FC atas pencapaian mereka dalam perlawanan akhir
bola sepak yang berlangsung di Padang Awam Dato’ Mohd
Khusairi, Slim River. YBrs. Dr Shazree Idzham bin Wahab Abdul
Rahman, Yang Dipertua MDTM, turut hadir meluangkan masa
bagi memberi sokongan dan semangat kepada pasukan MDTM
FC serta menyaksikan perlawanan akhir yang berakhir dengan
keputusan MDTM FC (2) – PBFWT FC (3). Kehadiran beliau
jelas mencerminkan sokongan berterusan pengurusan
tertinggi MDTM terhadap penglibatan warga kerja dalam
aktiviti sukan serta pemupukan semangat kesukanan dalam
kalangan kakitangan.

7 September 2025, Sabtu — Program Jiwa Merdeka
Komuniti Madani Tanjong Malim telah berlangsung
dengan jayanya di Dewan MDTM, Kampung Simpang
Empat. Program anjuran bersama Jabatan Penerangan
Muallim, Ahli Majlis Zon A8 dan MDTM ini, dirasmikan oleh
Dr Shazree Idzham bin Haji Wahab Abdul Rahman, Yang
Dipertua MDTM. Acara yang bermula seawal 8:00 pagi ini
menampilkan jualan rahmah Agro Madani dan pameran
oleh pelbagai agensi awam seperti Yapeim dan Pejabat 

12Komuniti Madani Semarak 

Hi MalaysiaHi Malaysia
Kesihatan Daerah. Sempena program ini, MDTM turut menawarkan pengurangan kompaun Tempat Letak Kereta sebanyak 50% sepanjang bulan
kemerdekaan dan Hari Malaysia, sebagai inisiatif mendekati dan memberi manfaat kepada komuniti setempat. 

DELEGASI MDTM KE
ASEAN SMART CITIES

NETWORK 2025 
Delegasi Majlis Daerah Tanjong Malim (MDTM) telah menghadiri program
ASEAN Smart Cities Network Kuala Lumpur 2025 yang berlangsung pada 9
September 2025 di Shangri-La Hotel, Kuala Lumpur, anjuran Kementerian 

Perumahan dan Kerajaan Tempatan (KPKT). Program yang dirasmikan oleh YB Tuan Nga Kor Ming, Menteri Perumahan dan Kerajaan Tempatan ini
telah disertai oleh delegasi MDTM yang diketuai oleh Encik Roslan bin Kamaruzaman, Setiausaha MDTM, bersama Ts Shahzan Hafiz bin Zainal Abidin,
Ketua Jabatan Teknologi Maklumat, Pelancongan dan Rekreasi, Encik Saiful Nizam bin Yamegun, Ketua Jabatan Perancang MDTM serta kakitangan
MDTM. Program ini menjadi platform penting untuk pertemuan dan perkongsian ilmu antara wakil agensi awam, pihak berkuasa tempatan, agensi
pelaksana serta syarikat pelopor bandar pintar dari dalam dan luar negara, sekali gus memberi pendedahan berguna kepada MDTM dalam
merancang dan melaksanakan inisiatif bandar pintar di daerah Muallim.

Semangat Patriotik Jiwa@Komuniti
Madani di Klan Halt 

Semangat Patriotik Jiwa@Komuniti
Madani di Klan Halt 

Majlis Daerah Tanjong Malim (MDTM) telah bekerjasama dalam penganjuran Program Jiwa @Komuniti Madani sempena sambutan Hari Kebangsaan
dan Hari Malaysia 2025 yang berlangsung pada 13 September 2025 di Dewan Seri Melati, Klan Halt. Program ini merupakan anjuran bersama
Jabatan Penerangan Daerah Muallim, Clr. Janaidah binti Hashim selaku Ahli Majlis MDTM serta KRT Klan Halt, dan telah dimulakan seawal jam 7.30
pagi dengan pelaksanaan Program Jualan Rahmah Madani. Majlis perasmian telah disempurnakan oleh Dr Shazree Idzham bin Haji Wahab Abdul
Rahman, Yang Dipertua MDTM, dan turut dihadiri oleh YB Hajah Puan Salina binti Samsudin, ADUN Behrang bersama Encik Khairol Najib bin Hashim,
Pegawai Khas Ahli Parlimen Tanjong Malim. Pelbagai aktiviti telah diadakan sepanjang program termasuk pameran agensi-agensi awam, jualan
makanan dan minuman, sukaneka serta cabutan bertuah, di samping inisiatif MDTM menawarkan pengurangan kompaun Tempat Letak Kereta
sebanyak 50 peratus sepanjang bulan kemerdekaan dan Hari Malaysia sebagai usaha mendekati serta memberi manfaat langsung kepada komuniti
setempat.






































